
     చ్చుశుండాలమిథునంబులకుం గ్రీడాలవాలంబు లగుకూలంబులుం గలిగి పెఱికినయెల

     దూండ్లు నఱికి చవిపట్టి ప్రియుల కొసఁగు చక్రవాకంబుల భాగ్యపరిపాకంబులుం

     బోని పద్మాకరంబులును నెడవెలుపు లేని పూఁదేనియజడిం దోఁగి యసమకాల

     పర్జన్యకాలశంక మత్తిల్లి నృత్యంబు సేయు మత్తకేకికేకల కోడు భుజంగకుటుంబం

     బులును వలసలు వోయిన కతంబున రిత్తలైన గుప్తప్రేమభరపరితప్తంబు లగువనకేళి

     లోలబాలికాజనంబులకుం బరిరంభణయోగ్యంబు లగుచంచనతరుసందోహంబులును

     గుత్తులయెడ చిగుళ్ళు వలపంతవేఁడిమిం బొరలు కాంతలయిగురుపాన్పులకుఁ గొట్టిక

     త్తెలు ఫుడికినం దేఁటిదాఁటునకు నెరసులేకుండ నొడికంబుగా వడివెట్టిన తావికు

     ప్పలం బోలె నొప్పి పూచినయశోకభూజాతపోతంబులును సహకారకోరకాంశు

     రములు గప్పునం గమిచి మేసి క్రొవ్వునం బెచ్చుపెరిఁగి నోరం గొలందులు కూయు

     కోకిలదంపతులసందడికిఁ దొలఁగి మధురపక్వఫలంబులం బరితృప్తంబులై యెలమా

     విమోకలమీఁద మూకలుగొనఁ బ్రాఁకిన గురువిందపందిరుల గొందుల సందు వెడ

     లి తొరఁగిన పూరేకుంబాన్పులఁ గలుగు నీరంబులలోనఁ బ్రాణేశ్వరులయెఱకల

     యిఱుకులం బారవశ్యంబు లూనఁ జంచులు నంచుల మీఁద నిడి నిద్రించురాచిలుక

     రాణివాసంబులు నగుచు నత్యంతమనోహరం బగుచుండ.50

సీ. వలరాజు విజయకాహళనాదములభంగి నెలుఁగించు గండుఁగోయిలల క్రందు

     చిత్తజుచాపసింజినులకైవడి మ్రోయు చంచరీకంబుల సందడియును

     అంగసంభవుసేనయార్పలవిధ మగుకలికిరాయంచలకలకలంబు

     రతిపతిబలసదోద్ధితధూళి చాడ్పున దెస లెల్లఁ గప్పెడుకుసుమరజము

గీ. పచ్చవిలుతునిగొడుగులపగిది యైన, యలరుమావిడిమోకల చెలువు పెంపు

     నెమ్మనంబునఁ దాపంబు నిగుడఁజేయ, సఖునిఁ జూచుచు నిట్లనె జనవిభుండు.
51

మ. కలయం బూచి వెలుంగుకింశుకము లంగారప్రతానంబు కో

     మలసాంద్రాంకురభాసిచూతలతికల్ మంటల్ నభోవీథి న

     గ్గల మైక్రాలుచుఁ దూలుచుం దిరుగు భృంగశ్శ్రేణి ధూమంబుగాఁ

     బొలిచెం బుష్పశరప్రతాపదహనంబో నాఁగ నిచ్చోటుఁ దాన్.
52

వ. అనుచు నందు విహరింపంజాలక యొకరమణీయలతామందిరంబు సొచ్చి యంద

     లిచంద్రకాంతవేదిమీఁదం దనువు వైచి పొరలుచు నుండి కొండొకసేపున

     కాసీనుం డై.
53

మ. తనకంఠంబున కాంత మున్నిడిన ముక్తాహారముం బుచ్చి చే

		 ఈ పేజీలో చివరి మార్పు 13 అక్టోబరు 2021న 12:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







